
http://www.ngkerk.org.za/noordkaap/nuus.asp
In hierdie uitgawe...

A. Noord-Kaapland: geboue kompleks (4) – Die bouer begin met verbreek en bou... Lees verder
B. 77-jarige woon steeds VBO-kursusse by in Noord-Kaapland. Lees verder
C. Konferensie: God leef saam met ons tussen die stofstrate en slaggate (28 & 29 Mei). Lees verder
A. NOORD-KAAPLAND: GEBOUE KOMPLEKS (4) – DIE BOUER BEGIN MET VERBREEK EN BOU...

’n Behoeftebepaling vir kantore en toerusting vir die Ned. Geref. Kerk in Noord-Kaapland (sinodale kantoor) asook NG Welsyn in Noord-Kaap is reeds lank terug gedoen.
Die behoeftes vir die sinodale kantoor is kortliks:

· doelmatige kantore vir predikant in sinodale diens, rekenmeester, sekretariële beampte en sinodale assistent

· brandkamer/argief

· dupliseringskamer

Die behoeftes vir NG Welsyn in Noord-Kaap is kortliks:

· doelmatige kantore vir bestuurder NG Welsyn, programbestuurders en administratiewe beampte – ontwikkeling en bemarking Kinderhuis Noord-Kaapland en sekretaresse ontwikkeling en bemarking Kinderhuis Noord-Kaapland

· brandkamer/argief

Vergaderlokale asook ’n onthaalarea wat deur beide gebruik kan word.

Die Ned. Geref. Kerk in Noord-Kaapland se argief is tans nie 100% brandbestand nie en is ook te klein... om nie eens van NG Welsyn in Noord-Kaap te praat! Na voltooiing van die kantoor kompleks by die kinderhuis sal daar 2 brandkamers wees. Dit sal sowaar ’n mylpaal wees... kan jy indink dat jou verhaal/geskiedenis deur ’n brand uitgewis word, bv. in die geval van kinderhuiskinders wat aangeneem is!
Daarom die haas... en kan “die bouer begin met verbreek en bou...”
By die perseel is daar duidelik ’n sin vir dringendheid. Black Bird konstruksie het op 15 Maart 2010 begin en die werk moet op 15 Junie 2010 afgehandel wees. Ds. FD Hugo en mnr. Roelf Jacobs hou ’n wakende oog oor alles, want hulle tree op as die “voorman/ne van werke”. Ja, reg gehoor die bestuurder NG Welsyn tree ook op as “voorman” van werke.

Vir artikel en meer foto’s klik op (4) Geboue kompleks – Die bouer begin met verbreek en bou
Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.ngkerk.org.za/noordkaap/gemeentes_body.asp?gemeente_id=91]

Lees volgende week verder... “Waar jy sit, bepaal waar jou krag vandaan kom...”

Terug na inhoud



B. 77-JARIGE WOON STEEDS VBO-KURSUSSE BY IN NOORD-KAAPLAND
’n Predikante kursus het op 19-21 April 2010 te Pro Regno plaasgevind oor die tema: “Hoe om lidmate te help om hulle bediening in die gemeente te ontdek”. Die aanbieders was drr. JF Marais en JJE Koornhof. 56 Predikante het die kursus bygewoon (54 van Noord-Kaapland en 2 Vrystaters)

Van oud tot jonk en het oor groot afstande gekom: Askham- Noenieput (594), Williston (581), Vanzylsrus (400), Vergelegen (295), Hanover (388), Piet Plessis (323). Louisville (432), De Aar (650), Prieska (280), Philipstown (285), Kathu (250) ens. Afstande onder 250 km is normaal/naby en word nie vermeld!
’n Brandstof subsidie is deur die Ned. Geref. Kerk in Noord-Kaapland betaal asook alle ander koste (etes, verblyf, honorarium aanbieders ens.)
[image: image4.bmp]
Heelwat emeriti het die kursus bygewoon, waarvan die oudste oom Willie van Aswegen (Kimberley-Vooruitsig – 77 jaar– foto langsaan), Jan Nel (Piet Plessis – 72 jaar), Uno Malherbe (Philipstown – 69 jaar), Bennie Stroebel (Hanover 66 – jaar) ens.
Die kursus is ook goed deur die jonger kollegas bygewoon: Marnus Geyser (Marchand – 26 jaar), Arina Gerrits (Kimberley-Bakenskop – 26 jaar), Hannes du Plessis (Hartskroon – 28 jaar), Stanley Marais (Barkley-Wes – 29 jaar), Rion Brits (Kakamas – 29 jaar) ens.
’n Paar uittreksels uit die terugvoer wat ontvang is:

· Nog nooit was besprekings so sinvol soos hier nie
· Baie geleer by ander

· Goed om aan tafel te wees met minder bekendes wat na 3 dae bekendes raak

· Geleentheid gekry om te reflekteer – “reality check” was goed en het vrae en onsekerhede losgemaak

· Aanbieder se gebed was duisend meer as ’n lesing! Baie dankie!

· Kommentaar oor mekaar en gebede vir mekaar was hoogtepunt onder baie hoogtepunte

· My kollega was nie hier nie – hoe gaan ons op dieselfde stasie kom. Kerkrade moet dominees dwing om almal saam kursusse by te woon
· ens.
Terug na inhoud



C. KONFERENSIE: GOD LEEF SAAM MET ONS TUSSEN DIE STOFSTRATE EN SLAGGATE (28 & 29 MEI)

Die taakspan, kerkbegrip en nuwe bediening nooi julle hartlik uit na die tweede jaarlikse konferensie vir gemeentes en kerkrade.

God leef saam met ons tussen die stofstrate en slaggate

Die viering van God se menswording in gemeentes se dienswerk.

Na die geslaagde eerste konferensie verlede jaar wat deur 120 persone bygewoon is, is ons opgewonde oor die volgende konferensie.

Datum
28 & 29 Mei (Vrydagaand 19:00 – Saterdag 16:00)

Plek
NG Kerk Prieska

Konferensieleier
Dr. Danie Mouton van die Oos-Kaap

Uitkoms
Om gemeentes die geleentheid te gee om saam te ontdek en bly te wees oor wat God besig is om in hulle midde te doen en om hulle verder te help om in die nood diens te lewer.

Program
Vrydagaand
Lofprysing en aanbidding saam met Willie Joubert.

Saterdag
Konferensie gelei deur Dr. Mouton met genoeg geleentheid waar gemeentes kan luister na die werk wat God reeds besig is om te doen in ons omgewing. (oop plan metode)

Koste
Die taakspan sal die koste per persoon so laag as moontlik probeer hou. Ons sal waarskynlik van persone ’n vrywillige donasie vra vir Willie Joubert se optrede en die paar etes wat ons saam sal geniet. Elke gemeente is egter verantwoordelik vir hulle eie verblyfkostes in Prieska. ’n Lys van gastehuise is hieronder beskikbaar. Julle moet asseblief self die slaapplek besprekings doen.

Verblyf
Akkommodasie
Selnommer
Telefoonnommer
Pp (Ontbyt Ingesl)
Die Prieel BB
0724309242
0533531919
R190pp

Elders Oornag woonstelle
0828775834

R155pp

Gariep Country Lodge
0829269596
0533532552
R280pp

Gecko BB
0823717594

R430pp

Hoofstraat 17
0721494664

R300pp

River View Lodge
0828250431
0533531417
R360pp

Waterwerke Gastehuis
0829245452

R260pp

Tipuana Gasteplaas
0836739346

R250pp

Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

